
Abstract 
Ali Baba is a prominent writer of Sindhi literature. He was born on July 

07, 1940, in Naago line Kotri and died on August 08, 2016. He wrote above 

hundreds of short stories, dramas and two novels. As a story writer, He was a 

true social realist. In his writings especially in his fiction like Short-stories, 

Dramas and Novel he tried to present the History, Culture, Values, Philosophy 

and Geography of Sindh. He has presented the psychology and mental 

attachment of the people of Sindh. His fiction featured Sindh’s history, 

marginalized communities and socio-economic conditions. 

He has portrayed life of common people with genuine realities. In this 

article, I have tried to emphasized Ali Baba’s hidden aspects of his short stories. 

ع تي، نانگو لائين كوٹڑي 1940جولا،7علي بابا ولد محمد رمضان رند بلوچ 

جي نالي سان ”  علي بابا“هو پر ادبي دنيا ۾ ”علي محمد“۾پيدا ٿيو. هن جو اصل نالو 

ع ۾ ادبي دنيا ۾ پير پاتو. سندس پهرين كهاڻي 1965شهرت ماڻيائين.علي بابا باقاعدي 

نالي ڇپي. ان کان پو هو گهڻي وقت تائين مسلسل ”  پڃري جا پکي“مهراڻ رسالي ۾ 

 لکندو رهيو ۽ كيتريون ئي جاندار كهاڻيون لکيائين.

علي بابا لڳ ڀڳ سو کن كهاڻيون لکيون آهن، ان کان سوااُن كيترائي ڊراما ۽ 

۽ سندس مشهور ”  سنڌباد جو سفر“ٻه ناول به لکيا. سندس ناولن ۾ ٻارن لا لکيل ناول 

،سنڌي ادب ۾ پهريون ناول ”موهن جو دڙو“شامل آهن. ”  موهن جو دڙو“تاريخي ناول 

آهي، جنهن ۾ موهن جي دڙي جي قديم تهذيب کي ڏاڍي رومانوي انداز ۾ بيان كيو 

ويو آهي.هن ناول ۾ دراوڙ ۽ آريا قوم جي اصليت کي انهن جي رهڻي كهڻي، طور 

طريقن، رسمن رواجن ۽ مذهب کي موهن جي دڙي مان مليل اهڃاڻن جي بنياد تي 

ڏيکاريوويو آهي. هي ناول پڑهڻ وقت هك دور جي حقيقي تاريخ اکين اڳيان گهمندي 

 ڦرندي محسوس ٿئي ٿي. ناول ۾ ٻولي تمام خوبصورت شاعراڻي مزاج جي آهي.

هك ليکك سماج جي حقيقي نمائندي جي حيثيت رکندو آهي، جيكو پنهنجي 

دور ۽ ان دور جي سياسي، سماجي ۽ معاشي حالتن جي ترجماني كندو آهي. سچو 

ليکك اُهو آهي، جيكو پنهنجي تخليق جو رشتو سماج جي مسئلن سان جوڙي، عام 

ماڻهن جي ڏک ۽ سک کي محسوس كري، عام ماڻهن جي پيڑا، اذيت، معاشي 

تنگدستي، سماجي، طبقاتي اڻبرابري، جهالت ۽ بيروزگاري کي پنهنجي لکڻين ۾ 

وائکو كري. اهڑي طرح جڎهن اسان علي بابا جي لکڻين جو جائزو وٺنداسن ته ان جي 

تخليق جو رشتو به شروع کان آخر تائين سماج سان جڑيل رهي ٿو. سندس تخليق كيل 

كردار سماج جو اولڑو ۽ حقيقت محسوس ٿين ٿا. پو ڀلي اهو كردار سندس كهاڻي 

۾ ما جو هجي، جيكا مجبور آهي، وٹس كجهه به ناهي سوا دلاسن جي ”  چنڈ ۽ ماني“

جيكي هُو پنهنجي بکايل پُٹ کي ڏئي ٿي.ان ما جي كهاڻي غربت ۽ بي وسي جي 

آهي، پر پٹ کي ان غربت ۽ بيوسي جي كهاڻي نه ٿي ٻڌائي بلكه ان کي ننڈ ولايت جي 

پٹ! “امان چيو:” كهاڻي ٻڌائي ٿي، جتي ماڻهو ڇهه مهينا سمهندا ۽ ڇهه مهينا جاڳندا هئا.

پو مان ۽ امان ‘رات پئجي وئي آھي. ھاڻ اچ ته توکي ننڈ ولايت جي كھاڻي ٻڌايان.

پنھنجي کٹ تي اچي ليٹياسين. امان پنھنجي ٻانھن منھنجي سيراندي ڏيئي مون کي ننڈ 

ڇھ مھينا جاڳندا ھئا.   ولايت جي كھاڻي ٻڌائڻ لڳي، جتي ماڻھو ڇھ مھينا سمھندا ۽

 مون امان جي ڳالھ اڌ ۾ كاٹيندي چيو:

امان! اھي ماڻھو ڇھ مھينا كيئن سمھي سگھندا ھئا؟ ڇا کين بک كانه لڳندي 

ها! انهن کي بک كانه هئي. ‘امان مون ڏانھن غور سان نھاريو ۽ مركي چيائين:“هئي؟ 

 )1” (تون ماٺ كري ڳالهه ٻڌ!

۾ ڌرتي تان ڌكاريل ساوتر جو ”  ڌرتي ڌكاڻا“يا اهو كردار سندس كهاڻي،

هجي، جيكا ڌرتي جي سك ۽ محبت جي اڳيان بيوس بڻجي ٿي ۽ هنجون هاريندي پُٹ 

رام... ... ھي كين ھيا سياستدان ته سدائين پاڻ ۾ وڙھيو پيا پرچن. ” “کي چوي ٿي،

كڎھن نه كڎھن ته پاسپورٽ کلندا. تون جڎھن وڏو ٿين ته ھك ڀيرو مون کي وطن جا وڻ 

ضرور ڏيکارجان،آئون سنڌ ساگر جي پوڄا كنديس، موھن جي دڙي جي ڌرتي کي 

سجدا كنديس، شاھ تي پڑ چاڙھينديس، نه ته منھنجي آتما، گنگا جي گودي تي 

سدائين نراتمائن جيان ڀٹكندي رھندي، لڇندي رھندي. آئون ھك ڀيرو وطن موٹي 

پو ھن جي نڑي ڄڻ گھٹجي ويندي ھئي. اکين تي ھٿ “وڃڻ چاھيان ٿي. رڳو هك ڀيرو.

ڏئي وٺي پنھنجي كمري ڏانھن ڊوڙ وجھندي ھئي، اندران كڑو چاڙھي كلاكن جا 

كلاڪ مونن ۾ منھن پايو پئي روئندي ھئي ۽ پو جڎھن ھو در کوليندي ھئي ته ايئن 

ڀاسندو ھو، ڄڻ ھو جڳن جي كا پوڙھي عورت ھجي، جا روئي روئي نيڻن جي جوت 

 )2”(وڃائي چكي ھجي.

اُهو كردار سماج جي ستم ظريفي جو نشانو بڻيل ڀاڳان جو هجي، جنهن جي 

اي کدا کير كجان.... اي ساهه لطيڦ کير “دانهن ٻُڌڻ وارو كو ناهي سوا خدا جي،

كجان....اي قلندر شاباج کير كجان..... اسين نه هندن ۾ نه مسلمانن ۾، ڏاڍاگريب 

 )3”(هون ڏاڍا گريب.....

كهاڻي جو كردار، روپلو كولهي هجي، جيكو ”  كارونجهر جو قيدي“يا

ڌرتي لا جان قربان كري ٿو، پر ان سان غداري كري زنده رهڻ جو سوچي به نه ٿو. ان 

 كردار جي ارادن ۾ پختگي پنهنجي عروج تي ملي ٿي. 

 اهو كيپٹن ٹروٽ جو پهريون سوال هو.” تنهنجو نالو؟“

 ”روپا“

 ”ٹون كنهن جي زور تي وڙهي رهيو هئين؟“

 ”ھر ماڻھو پنھنجي طاقتور ٻانھن جي زور تي وڙھندو آھي.“

 ”مونجو مٹلب آ، تنھنجو پشت پناھ ۽ اگوان كير آ؟“

 ”كارونجهر جبل.“

 ”ٹون ڇا لا وڙھي رھيو ھئين؟“

 ”آئون پنھنجي پھاڙ، پنھنجي ڌرتي لا وڙھي رھيو آھيان.“

 كيپٹن كڑڪ ٿيندي چيو.’ ان جي سزا ڇا آهي؟” توکي خبر آ“

 ”ها_ وڌ ۾ وڌ موت.“

کن لا كيپٹن ٹروٽ ماٺ ۾ اچي ويو ۽ ٹيڎي نظرن سان روپي ڏانھن نھاريندو 

 رھيو ۽ پو كجھ سوچي ھلكو كنڌ ڌوڻيندي چيائين:

روپا، اسين ٹوکي مارن نٿا چايون. تون اسان کي رڳو راني لاڌو سنگھ ۽ ساٿين  

 جو پٹو ٻڌائي ڇڈ. ٹون جيٹري چونڈين، اسين ٹوکي اوٹري جاگير ڊينداسين.

كيپٹن ٹروٽ جي ڳالھ تي كولھي كروڌ ۾ اچي ويو. نك جون ناسون 

ھي سڄي ڌرتي منھنجي آھي. تون كير ٿيندو آھين مون کي “ڦنڈائيندي چيائين:

 )4” (جاگير ڏيڻ وارو؟

جي بيواهه مارل جو كردار هجي، جيكا پنهنجو ۽ ” پڃري جا پکي“يا اهو كهاڻي 

پنهنجي پٹ جو پيٹ پالڻ لا وڏيري جي ٻني ۾ كم كري ٿي، پر ان وڏيري جي نيت ۾ 

 20خلل هجي ٿو ۽ مارل پنهنجي عزت جي حفاظت كندي کيس قتل كري وجهي ٿي ۽ 

سال جيل جي سزا كاٹي ٿي. هك بيواهه عورت ڏانهن سماج جو كهڑو رويو هجي ٿو، 

بيواهه عورت کڻي كيترا به ڳرا ۽ ڍلا كپڑا “علي بابا ان کي هن طرح بيان كري ٿو.

پائي، ته به ڄڻ اگهاڙي. عورت جو سچو ڍڪ ته ان جو مڑس ئي هوندو آهي. مڑس مئي 

کان پو سچ پچ اگهاڙي هئي. هر كنهن جون نظرون هن جي جوان جسم تي اچي کپي 

 )5”(ويون هيون.

كهاڻي جو كردار سراج هجي، جيكو يتيم خاني ۾ ”  نه ته ساڻ هلن ٿا سير ۾“يا 

رهندي اتي ٿيندڙ بي واجبين تي سوچي ٿو ۽ان فلاحي اداري ۾ ٿيندڙ هيرا ڦيري تي پاڻ 

يتيم “کان سوال كري ٿو ته آخر ائين ڇو ٿو ٿئي ۽ پاڻ ئي ان جو جواب ڳولي لهي ٿو.

خاني ۾ جمعي جي ڏينھن گوشت جو وارو ايندو ھو ته پنھنجي پيالي ۾ ھك ننڍڙي 

ٻوٹي ڏسي ھو سوچ ۾ پئجي ويندو ھو ته ھي ٻوٹي اكيلي ڇو آھي؟ ھيترا سارا چندي 

جا پئسا كيڎانھن ٿا وڃن؟ ھيترو سارو گوشت كيڎانھن ٿو وڃي؟ پو کيس انھن يتيمن 

جو خيال اچي ويندو ھو، جي چئن چئن ٻارن جا پي ھئا ۽ سندس دل مان آهه نكري 

 )6”(ويندي ھئي.

اهي سڀ كردار سماج جا ستايل كردار آهن، ۽ سماج جو اولڑو ۽ عكس 

 محسوس ٿين ٿا. علي بابا جون كهاڻيون اهڑن كردارن جي چوڌاري گهمن ٿيون.

اهڑي طرح علي بابا كيتريون ئي كهاڻيون لکيون جن ۾ هن سنڌ جي هيٺين 

طبقي جي نمائندگي كندي انهن جي ڏک سور ۽ تكليفن کي ڏاڍي دل سوز انداز سان 

پيش كيو آهي.علي بابا کي كهاڻيون لکڻ جو وڏو ڏان هو. هن كهاڻين ۾ طبقاتي 

كشمكش ۽ سماجي اڻبرابري کي ڏاڍي اثرائتي نموني پيش كيو آهي.ان سان گڎوگڎ 

سنڌي ماحول، سنڌ جي تاريخ ۽ ثقافت کي خوبصورت ٻولي جي ذريعي پنهنجين 

 لکڻين کي منفرد انداز سان پيش كيو آهي.

علي بابا پنهنجي دور جو بيباڪ لکاري ۽ معاشري جي عكاسي كندڙ اديب هو. 

هن پنهنجي كهاڻين ۾ عام ماڻهن جي مسئلن جي ڀرپور عكاسي كئي آهي.سندس 

كهاڻي ۾ كو نه كو سماجي كارج ضرور آهي. هن اهڑن مسئلن تي قلم کنيو جن تي 

انهن فقيرياڻين ”  ڀاڳان“شايد ئي كنهن ليکك توجهه ڏنو هجي. مثال، سندس كهاڻي 

جي زندگي تي لکيل كهاڻي آهي، جنهن ۾ انهن جي زندگي جي تلخ حقيقت کي 

افسانوي رنگ ۾ پيش كري، انهن جي زندگي جي مسئلن کي سماج آڏو کولي رکيو 

آهي، جيكي حقيقت ۾ انهن سان سماج ۾ هاڃا ٿين ٿا پر انهن جي فرياد ٻڌڻ ۽ انصاف 

كرڻ واروكو ناهي. هن كهاڻي جو اختتام ڏاڍو ڇركائيندڙ آهي. سندس كهاڻي 

انهن غريب ماڻهن جي چار ديواري جي كهاڻي آهي، جيكي راتين جون ”  چنڈ ۽ ماني“

راتيون بُکيي پيٹ سمهي گذارين ٿا پر كنهن جي اڳيان شكايت نه ٿا كن ۽ نه ئي كنهن 

ڀلي بک ڀرم جي شال م “آڏو هٿ ٹنگين ٿا. اُهي سماج جا خوددار كردار آهن جيكي،

جي فلسفي تي زندگي گذارڻ جا قائل آهن.ڊاكٹر غفور ميمڻ پنهنجي پي ”  وڃي شان

۾ علي بابا جي هن كهاڻي تي ”  سنڌي ادب جي فكري پس منظر“ايڇ. ڊي جي مقالي 

هن كهاڻي ۾ غربت جي انتها ڏيکاريل آهي، جنهن ۾ هك ما “تبصرو كندي لکي ٿو:

 )7”(۽ پٹُ بک جي جنگ وڙهي رهيا آهن.

كردار كهاڻي آهي، جنهن ۾ هك اداري ۾ كم كندڙ غريب “اسين ماڻهو 

هو اسان جي گڈس آفيس ۾ “نوجوان جي ڏکن ۽ ذلت ڀري زندگي کي پيش كيو آهي، 

سال هونديس. اٻوجهه چهرو، ننڍو قد، بُت ۾  21_20) هو. عمر كا seal manسيل مين (

سكل ۽ سنهڑو_ پري کان ڏس ته جهڑو چوڏهن سالن جو ڇوكرو پيو اچي. سڄو ڏينهن 

 ) 8”(پيو گڎهن وانگر وهندو هو ۽ ڇڑٻون ۽ گاريون کائيندو هو.

هن كهاڻي ۾ ڏيکاريو ويو آهي ته؛ هيٺين درجي تي كم كندڙ ملازم سان 

مٿين درجي جا آفيسر كهڑو سلوڪ كن ٿا، ان جي كم ۽ سندس ذات کان به نفرت كن 

ٿا ۽ کيس گهٹ ذات ۽ اڇوت سمجهن ٿا پر ان جي زندگي جي اصل كهاڻي کان كو به 

واقف ناهي، علي بابا ان جي زندگي جي اصل كهاڻي کي بيان كري ٿو۽ چوي ٿو 

اسان جي ملك جي كروڙن انسانن جي ھك درد ڀري كھاڻي آھي، جنھن کي اسين “ته،

 )9”(چڱي طرح ڄاڻون ٿا.

هن كهاڻي کي پڑهي هر رحمدل انسان جو ضمير اهڑي رويي تي ملامت كري 

سنڌ جي لاڙ واري حصي جي انهن هنر مند ’  كجلا تجلا ماڻهو‘ٿو. سندس كهاڻي 

عورتن جي كهاڻي آهي جيكي ڏينهن رات ويهي پنهنجين اکين جو نور نچوئيندي 

فراسيون ٺاهين ٿيون، پر کين بنيادي سهولتون ميسر ناهين. جڎهن آمريكا مان آيل 

ناري سنڌ جي آرٽ ۽ كرافٹس ڏسڻ گهريو ٿي ته ان سان گڎ هك سنڌي گائيڈ ساڻ هجي 

ٿو، اهو جڎهن ان آمريكن ليڈي کي انهن پورهيو كندڙ عورتن ڏانهن وٺي ٿو وڃي ته 

هو کيس پنهنجا ڏک ٻڌائين ٿيون ۽ ان انگريزياڻي کان سفارش كرائڻ جو چون 

اي ادا، ڏس تو لا اسان ڦوٹو كڍايا. ڏس نه ڦوٿو كڍائڻ پاڻ ماڻھن ۾ كيڎو عيب “ٿيون،

آھي، پر اسان کي ھئي توکي عزت ڏيڻي. ھاڻ ڀيڻن جو کڻي ھيكڑو كم كر. ھن 

انگريچاني کي چئي ته ڀٹي ساب کي چئه اسين راتو ڏينھن سورھن سورھن كلاڪ ويھو 

ٿيون اھي چت چٹيون، اڃا اسان شهه كاريگري تي رسون ئي كين ته اکين ۾ موتيو 

كريو پوي. بس ڏاكتر کي اسان جي پارت كري. اسين آيون مزور ماڙھو، مئو رڳو اک 

 )10”(اٿلائي ڏسي ته به خاشو.

علي بابا جي كهاڻين ۾ حقيقت نگاري، علامت نگاري، رومانيت، احساسيت ۽ 

مقاميت نگاري جو رنگ نمايان آهي. كنهن به جاندار ادب جي اهم خوبي اها هوندي 

آهي ته ان ۾ پنهنجي ٻولي، ثقافت، ريتن رسمن ۽ سوچن جي ڀرپور عكاسي ٿيل هجي. 

 علي بابا جي لکڻين ۾ اُها خوبي ڀرپور نموني موجود آهي. 

علي بابا جي لکڻين ۾ اعليٰ تهذيبي قدرن، روايتن ۽ سنڌي ماڻهن جي نفسيات 

ڏيکاريل آهي. علي بابا ورهاڱي کان پو لکڻ شروع كيو، تنهن دور ۾ سنڌ انيك 

ع)، مارشل 1970ع) ۽ ان جو ٹٹڻ (1954مسئلن کي منهن ڏئي رهي هئي، جنهن ۾ ون يونٹ (

لا جو لاڳو ٿيڻ، بنگال جو پاكستان کان ڌار ٿيڻ، ٻولي ۽ قوميت، سماجي اڻبرابري، 

معاشي تنگدستي۽ ٻيا كيترائي مسئلا شامل هئا. سياسي حالتن جي اهڑي صورتحال 

سماجي ڀڃ ڊاهه کي جنم ڏنو. سنڌ ۾ سياسي حالتن جي زيراثر عام ماڻهن جي ڀوڳنا 

جنهن ۾ مٿئين طبقي جي هٿان هيٺين طبقي جي استحصال، طبقاتي كشمكش، ثقافت 

۽ تاريخي حقيقتن کي علي بابا پنهنجين كهاڻين ۾ پيش كيو آهي. هي دور سياسي ۽ 

قومي شعور جو دور هو، جنهن ۾ اديبن، شاعرن ۽ دانشورن ڀرپور حصو ورتو ۽ انهن 

 اديبن ادب ۾ سياسي، سماجي ۽ معاشي حالتن کي ڏاڍي واضح انداز ۾ پرکي پيش كيو. 

تاريخ جي حوالن مان خبر پوي ٿي ته ون يونٹ لاڳو ٿيڻ کان پو سنڌي قوم ۾ 

سنڌيت جو جذبو جاڳيو. ٻولي سان محبت ۽ قوميت جي شعور ۾ گهڻي حد تائين اڀار 

آيو ۽ ادب ترقي پسند سوچ سان گڎ پراڻين روايتن، طور طريقن کي ٹوڙيندي اڳتي وڌڻ 

 لڳو. ان كري ورهاڱي کان پو جي ادب کي جديد ۽ ترقي پسند ادب كوٺيو وڃي ٿو.

علي بابا جديد كهاڻيكارن ۾ شمار ٿئي ٿو. جديد لفظ جدت مان نكتل آهي، 

جدت جي معنيٰ آهي نواڻ يا نئون. اهڑي طرح جڎهن جديد ادب جي ڳالهه كيون ٿا ته؛ 

ان جو مطلب اهو نكري ٿو ته؛ اهڑو ادب جيكو نئون موضوع کڻي اچي، جنهن جو انداز 

نئون ۽ فكر ۾ گهرائي سمايل هجي. اُها تخليق جنهن ۾ فن، فكر يا اسلوب نئون ۽ نرالو 

هجي. اهو جديد ادب ۾ شمار ٿئي ٿو. علي بابا نئين انداز سان سنڌي كهاڻي کي عروج 

 تي پهچايو. 

سنڌ ۾ سنڌي كهاڻي جي ستين ڏهاكي ۾ هك اهڑي نئين ٹهي آئي، جنهن 

تخليقي ادب، خاص طور كهاڻي جي روايتن کي ٹوڙيو. هنن كهاڻي جي فارم ۽ 

اسٹائل کان بغاوت كئي. هنن انساني من جي پيچيدگين کي چٹيو. سندن كهاڻين ۾ 

داخليت جو عنصر وڌيك هيو. مشتاق احمد شورو، ماڻك، شوكت حسين شورو، علي 

بابا ۽ انهن کان پو آيل مدد علي سنڌي، ممتاز مهر، طارق عالم ۽ اخلاق انصاري اهم 

 )11”(كهاڻيكار آهن جن سنڌ ۾ جديد كهاڻي لکي.

علي بابا جي كهاڻين جو گهڻو ڀاڱو كلائيميكس کان وانجهيل، پلاٽ يا پس 

منظر کان بغير، شروعات ۽ پڇاڙي جي پابندي کان آزاد ملي ٿو. كهاڻي جي فني 

گهرجن کان هٹيل كهاڻيون پڻ شامل آهن، پر منفرد ۽ نئين اسٹائل ۽ لفظن جي مناسب 

استعمال سان كهاڻيون انفراديت رکن ٿيون. ان حوالي سان ڊاكٹر اسحاق سميجو علي 

علي بابا جي كهاڻين جو هك اهم موضوع هن جي “بابا جي كهاڻي بابت لکي ٿو؛

كردارن جي اكيلائي، اكيلو رهجي وڃڻ، اكيلائي هٿان پَورو ۽ کوکلو ٿي وڃڻ به 

آهي. هو كردارن جي اكيلائي جي سببن، واقعن، پس منظر ۾ گھٹ ٿو وڃي، 

) جي شروعات ۽ پڇاڙي كهاڻيClimax جا پنا ڦاڙي ٿو ڇڎي واقعن جي اجائي (

ايِنگهه، پس منظر جي ڊگهي ۽ ٿكائيندڙ ذكر کي ڇانگي ٿو ڇڎي، هو فقط وچ کي 

فوكس ٿو كري. هن جي كهاڻي هلندي هلندي، اوچتو ئي اوچتو، كنهن وقت به ۽ 

كٿان به شروع ٿي وڃي ٿي، ۽ ان لا هو كابه ڊگهي ۽ مٿو کپائيندڙ فني رٿابندي نٿو 

كري. اها كهاڻي كٿان به شروع ٿي، كٿي به ختم ٿيو وڃي. (اكثر) نه ڇرڪ سان شروع 

ٿئي ٿي، نه ڇرڪ تي ختم ٿئي ٿي كلائيميكس کان سوا به ايتري اثرانداز ٿيندڙ 

 )12”(كهاڻي فقط علي وٽ آهي.

سنڌي كهاڻيكارن جي فن “ڊاكٹر شمس الدين عرساڻي علي بابا بابت لکي ٿو:

کي نئين تابكانين سان روشناس كرڻ ۾ علي بابا جي ذهانت جي وڏي ڀاڳيداري هجڻ 

کان انكار كري نه ٿو سگهجي. حقيقت اُها آهي ته علي بابا پنهنجي حلقي بردار 

 )13”(كهاڻيكارن ۾ به منفرد اسٹائيل رکڻ باعث سنڌي ادب ۾ هك ممتاز مقام رکي ٿو.

علي بابا كهاڻي کي عام ۽ رواجي پيرائي ۾ بيان نه ٿو كري، بلك وٹس نئون 

اسلوب، نئون انداز فكر آهي. كهاڻين ۾ لوڪ ۽ دراوڙي نسلن جي لفظن کي كتب 

آڻيندي، اصطلاحن، چوڻين جي استعمال سان گڎوگڎ انهن جي لهجي جي استعمال سان 

 كهاڻين کي سينگاري پيش كرڻ جو وٹس ڏان هو.

 ”هي رام رام رام......“ 

 كالكا توائڑي ٿيو وڃي.” كا ٿيئي ڳيو؟“

 ھو لڄيندو ٿي نيڻ جھكائي ٿو ڇڎي. ” پاپ ٿيئي ڳيو.“

 كالكا کي اعتبار نٿو اچي.” كوڙ ٿو ٻولين. تون ۽ پاپ! كيا ٻولي ھي!...“

كالكا ھن جي كلھن تي ٻانھين واري ٻانھن رکي، اونھو ساھ ڀري ٿي، ايڎو  

 اونھو، ڄڻ سڄو پولار كين كن ٿي سندس وات ۾ ھليو ٿو وڃي. 

 ”جون كڍان؟“

۽ ھن جي ڳالھ تي كالكا ھن جو مٿو پنھنجي ”  ھا، سر سر كر، ماٿو ڦٹتو ھي“

كڇ ۾ ٿي كري ۽ جيئن سدائين ھن جي مٿي مان جون كڍندي آھي، تيئن آنڱرين 

سان سر سر كري جون ڳولڻ ٿي لڳي ۽ ھو آسيس محسوس كندي، کركڻا پيرن مان 

 )14”(لاھي، سائي گاھ مٿان پير ڦھلائي ٿو ڇڎي.

 ۾ اُهو انداز هن طرح آهي:” پرِهَه كيئن کڑِندي آهي!“ائين كهاڻي

 آواز تي پومكا زاپڑ زاپڑ ڊوڙندي ٿي اچي. ” پومكا... اوپومكا“

 ”كوئي كهڑو هي“

 ”هي، ڏرون هُون؟... هي ڀائيڑا، زلدي مان ٻول“

“هو اتساهك ٿي رڳو ايترو چئي، پري هاڏر تي ويهي ٿو وڃي.” چا 

پومكا دکي ٿي وڃي ٿي، جلدي ”  هي ميسا، ڀُلي ڳئي... رام... رام... رام...

جلدي ڌڳندڙ دونهين مٿان سُكا ڇيڻا رکي، ڦوڪ ڦوكان لائي ٿي ڏئي_ ۽ هو وات 

 پٹيو، اکيون ٻوٹيون، الائي كهڑن واسامن ۾ لڑهي ويو آهي.

 ”اکان مان درد هَي، اکان مان سُور هي... هي ڀائيڑا، دارون كِيون نا كري هي 

هو ڳوڙها لكائڻ کا، ٻاهر گهر اڳيان پوکيل ڀاڄين ’  اکان رو دارُون كوئي نا. 

 )15”(جي ٻاري وٽ اچي ٿو بيهي

علي بابا جي كهاڻين جي خاص خوبي ان جا اصلوكا كردار، ڏند كٿائي ۽ 

رَني كوٽ جا “تصوراتي موضوع آهن. اهڑن موضوعن تي لکيل سندس كهاڻيون 

، ”هي سنگرام“، ”ساڳيو ڌڻ، ساڳي لٺ، ساڳيو ڌنار“، ”نئون سال، پراڻو كال“، ”رکوال

آزادي کانپو “شامل آهن. ڊاكٹر شمس الدين عرساڻي ”  سندر سپنا ڀيانك سپنا“

رني كوٽ جا “۾ علي بابا جي كهاڻين بابت لکي ٿو ته؛ ”  سنڌي افسانوي ادب جي اوسر

جهڑين كهاڻين ۾ ته تاريخي شعور ۽ تهذيبي احساس زوردار نموني سان اڀاريل ”  رکوال

آهي. علي بابا جي كن كهاڻين ۾ ته تاريخي تمدن جو مرهوم تصور به شامل ٿيل آهي، 

جيكو رومانوي ماورائيت جو رجحان آهي. هن جا تهذيبي كردار ماضي جي ڇڎيل 

نشانن تان زندگي جي سفر ڏانهن روانا ٿين ٿا، جا كهاڻيكار جي تصوراتي اُڏام آهي. 

ليكن اها ساري جستجو ۽ سفر صرف علامتي ۽ اشارتي آهي، جنهنجي پس پرده فرد جو 

 )16”(احساس ۽ پيڑا شامل آهي.

علي بابا كهاڻين ۾ كردار عام ماڻهو، غريب، هيٺين طبقي سان تعلق رکندڙ  

 مزدور، فقير، باگڑي، ڀيل، ٻاليشاهي، ميگهواڙ ۽ مهاڻا کڻي كهاڻي جوڙي ٿو.

اوچتو اسان جي گهر۾ ٻه ٻاليشاهي ٻارڙيون گھڑي اچن ٿيون، بکن کان پاهون “ 

ٿيل، ڍڍريون ٻاهر نكتل، اڌ اگهاڙيون، هڑٻاٹيون نكتل، مان گهر اندر گهڑي، کٹ جي 

 سيراندي کان روپئي جو نوٽ کڻي، هك نينگري جي هٿ ۾ وڏي واڪ نوٽ ڏيان ٿو:

 اچي پٹ، اٺ آنا تنهنجا ۽ اٺ آنا هن نينگري جا.‘

 ’هان، ورهائي کڻجو پاڻ ۾.

 ايڎو وڏو هك روپئي جو ڌڪ کائيندي به منهنجي زال ٹهك ڏئي ٿي ۽ اسكول لا

 سنڀرندڙ ڌيئرن کي سڎ ٿي كري:

ائي ڇوكريون، ڊوڙي اچو، مائي اڄ ته پڻهين کي وڌايون ڏيو،مائٹياڻيون آيون 

 ’اٿس، كتن جي ڊپ کان الاهين ڏينهن کان پو آيون اٿوَ.

 مان ڏاكا ٻڌي چڑهي ٿو وڃانس:

 نه، كهڑي بَك نه، آخر تون انهن ٻارڙين کي پاڻ کان گھٹ ڇو ٿي سمجهين؟ ٻڌا

ڳالهه ۾ توکان گھٹ آهن؟. كير ٿو چوي بنگال جيان هت جنگ نه لڳندي يا ٿي سگهي 

ٿو سڀاڻ آئون اوچتو ايكسيڈنٹ ٿي وڃان ۽ حالتون منهنجن ٻارڙن کي اهڑو بنائي 

 ’ڇڎين، تون به ڦتان گرگلي جيان سيتل جي ماڙي هيٺان پوتي پکيڑيو ويٺي هجين؟

ها ٻيلي، توبهن آهي ا﷢ جي درگاهه ۾ سچ ڇورين جا لکڻ، لڇڻ كيڎا نه سهڻا 

آهن، الا ڇا ته سندن ساروپا آهن. ٿورڙا لڳڑ سٺا هجن، كير چوندو ٻاليشاهين جا ٻار 

 )17”(آهن!

كهاڻي جيكو ارتقائي سفر طئي كري اڄ اسان وٽ جنهن صورت ۾ آهي، اُهو 

اسان جي انهن كهاڻيكارن جي كاوشن جو نتيجو آهي. جن پنهنجو رت ولوڙي 

كهاڻي کي عروج تي پهچايو،انهن نالن ۾ جمال ابڑو،اياز قادري،غلام رباني آگرو، ع. 

ق شيخ، حفيظ شيخ، بشير مورياڻي، سراج، آغا سليم ۽ ٻيا هئا، اهڑي دور ۾ علي بابا 

 پڻ ان فهرست ۾ پنهنجو نالو لکرايو.

جيتوڻيك هر كهاڻيكار جو پنهنجو اندازِ بيان، اسلوب ۽ اندازِ فكر رهيو آهي، 

پر سڀني جو مقصد ۽ موضوع ساڳيو رهيو آهي، يعني اهڑن مسئلن ۽ مونجهارن کي 

پڑهندڙ جي سامهون آڻڻ جن جو تعلق، مظلوم طبقي سان هجي، يا اهڑا موضوع جيكي 

سماج ۾ موجود خامين کي چٹو كن. علي بابا جو شمار به اهڑن ئي كهاڻيكارن ۾ ٿئي 

ٿو، جن جو قلم شروع کان آخر تائين سماجي برائين جي اپٹار كندو رهيو آهي. هن 

كهاڻين ۾ اهڑي سماج جو تصور پيش كرڻ جي كوشش كئي، جيكو انسان ذات جي 

ڀلائي لا هجي، جنهن ۾ هر ظلم، اڻ برابري ۽ پرماريت خلاف آواز بلند هجي، جنهن 

۾ كنهن جو حق نه ڦٻايو وڃي ۽ نه كنهن سان ذات پات، رنگ نسل،امير ۽ غريب جي 

بنياد تي بي واجبي ٿئي. هن كهاڻين ۾ تصوراتي سماج جي تصوير چٹڻ جي ڀرپور 

 كوشش كئي آهي، جيكو هُو حقيقت ۾ ڏسڻ جو شديد خواهش مند هو.

’ افساني جي سماجي كارج/ويهين صدي ۽ سنڌي كهاڻي‘ڊاكٹر تهمينه مفتي، 

ع وارين 1971ع ۽ 1965ع ۾ عوامي تحريكن کان پو ون يونٹ ٹُٹو. 1970“۾ لکي ٿي: 

جنگين جي نتيجي ۾ اوڀر پاكستان جو جدا ٿيڻ ڄڻ ته انهن سڀني نظرين کي كاپاري 

ڌڪ لڳو، خاص طرح هن ملك کي حاصل كرڻ لا برابري ۽ خودمختياري واري 

اصول کي اوليت ڏني وئي هئي. خانه جنگي، قتلِ عام ۽ سنڌي عوام سان ٿيل ڏاڍاين ۽ 

زبان بندي ۽ معاشرتي گهُٹ ۽ ٻُوسٹ جي نتيجي ۾ جديد سنڌي كهاڻي جنم ورتو. 

انهن كهاڻين ۾ نوجوان طبقي جي ناراضگي ۽ دٻاجو اندازو بخوبي لڳائي سگهجي 

ٿو. ليکك جيئن ته پهريون اثر پنهنجي ذات تي ظاهر كري ٿو ۽ ٻيو وڏو اثر هن جي 

سماجي گروهه جي مجموعي كردار جو ٿئي ٿو، جنهن کي هو پنهنجين لکڻين ۾ آڻي 

سماج کي ننڈ مان جاڳائڻ جي كوشش كري ٿو. ان سلسلي ۾ امر جليل، نجم عباسي، 

نسيم کرل، آغا سليم، علي بابا ۽ غلام نبي مغل اهم آهن. سندن تحريرن مڈل كلاس 

 )18”(جي طبقي ۾ سجاڳي ۽ شعور پيدا كيو ۽ درپيش مسئلن کي واضح طور بيان كيو.

 علي بابا جي كهاڻين جو تنقيدي جائزو 

 ۽ دٻا علي بابا اهڑين حالتن، قتلِ عام ۽ ڏاڍاين کي ڏسندي پنهنجي ناراضگي

 کي پنهنجين كهاڻين ۾ وڏي همت سان بيان كندي لکي ٿو: 

معاشري، كلچر، تهذيب تمدن جي پوري تاريخ ۾ اسين كنهن طرح به پنهنجي “

انسان هئڻ جو ثبوت نه ڏئي سگهيا آهيون، ته پو پنهنجي اصليت کي مُنهن موڙڻ ۾ 

 ”كهڑو عيب آهي.

بنگال ديش جا ٹيهه لک ماڻهو مارائڻ کان پو به تون پاڻ کي انسان پيو سمجهين 

 )19”(كاوڙ مان ٿك اڇلائي ڊوڙي هئي هيٺ ڇولين ڏانهن_“ڇا؟ تون....

 جي فن ۾ پنهنجي وسيع اڀياس جي آڌار تي مقاميت نگاري علي بابا كهاڻي

سان گڎ نج ٻولي، نوان لفظ ۽ لهجي جي نواڻ سان جيكو اسلوب قائم كيو ان جو مثال 

 سنڌي ادب ۾ ملڻ مشكل آهي. هتي علي بابا جي كهاڻي مان مثال ڏجي ٿو:

سنڌو ڏاڍي سندرتا سان وھندو ٿو وڃي، جيكو سڀ کان وڏو مھان ۽ مھربان 

درياھ آھي. سنڌو جيكو آدجڳاد کان ندين جو بادشاھ پئي رھندو آيو آھي. اباسين، 

 سپتا سنڌو، ھپتا ھندو، درياھن جو پي! ... ... ويك؟ كالن کان.

(ماٺار سان ٹٻٹار ھك ذھن جو پڑلا) ھون!..... آخر ايڎي نفرت ڇو؟ ھك 

تاريخي ڀون سان، آدجڳاد کان وھندڙ سنڌو کان. سنڌو جيكا جڳن جي الھي وڃڻ 

کان پو اڀرڻ لا اوشا جيھا سانڀاھا پئي كري، نئون سج اڀارڻ لا ماڻھو کي كجھ به 

بڻائي سگھجي ٿو، پر سنڌو کي علاقائي كيئن ٿو بڻائي سگھجي؟ جنھن جي رڳو بوبك  

  جي تماڪ ايكسپورٽ كري، ساري دنيا کان پيٹرول جي پورت كري سگھجي ٿي. 

علاقائي!.... ڇا سنڌو جي نالي تان برصغير مٿان ھندوستان نالو نه پيو؟ ڀلا 

تاريخ کي به كا للكار آھي ڇا. سنڌ، ھند، انڈس، درياھ شاھ جي انھن نالن کان كھڑو 

 ماڻھو انكاري ٿي سگھي ٿو؟ 

کن لا ھن جي مک تي روئڻھار مرڪ ڦھلجي ٿي وڃي. نفرتن ڀريل، ڌكارسان 

اوتيل. ۽ ناؤ سانوڻي جي سنڌو ۾ ٻڎندي اڀڑندي ٿي وڃي، سير وٺيو، گھوٻاٹيون 

ڇو ڀلا!... ايڎي ماٺار ڇو آھي؟ تون كھڑين سوچن ۾ لڑھي ويو آھين؟ ڇو  -کائيندي. 

 گھرايو اٿئي مون کي؟ كھڑي كارج لا؟......

( ........ .......... .........) 

۽ ڇوليون ڇڑواڳ ناؤ کي پنھنجي مھاڀاري وھك سان وڃن ٿيون ڇل ڇل 

ڇولينديون. پنھنجي ڳالھ جو جواب نه ملڻ كري لاجونتي وري ڀڻكو ٿي كري. كجھ 

 -سختي سان:

 تپن چپ ڇو آھين؟ ڳالھائين ڇو نٿو؟ 

 آخر ڇو؟... ... ... 

 علي بابا جي كهاڻين جو تنقيدي جائزو 



 

 [������ ����]�ئرو��ھ� 

 161  

مان..... مان گوناگون سنڌو جي وھك ڏسي، بيٺل پاڻي تي سوچي رھيو 

 )20”(آھيان. سينور ھاڻي سائي سائي گدلي بيٺل پاڻي تي.

علي بابا قومي يا قوم پرست كهاڻيكارن جي صف ۾ پڻ شامل ٿئي ٿو، هو 

مقامي ۽ قومي هيروز کي كهاڻين ۾ کڻي كهاڻي سرجي ٿو. مثال هن سنڌ جي شهيد 

۾ قيد كري ڇڎيو. هن كهاڻي ’  كارونجهر جي قيدي‘روپلي كولهي جي كردار کي 

 ۾ روپلي كولهي جي بهادري کي ڏاڍي دلفريب انداز ۾ پيش كيو آهي.

ايڈٽ  ‘علي بابا جي ڳچ كهاڻين ۾ سنڌ ۽ سنڌيت جو جذبو جهلكي ٿو. كهاڻي  

كير چاهيندو ته هو پنهنجي وطن کي قومي ٻولي جي  “۾ هك هنڌ لکي ٿو: ’  ٿيل سپنا 

حق ڏيڻ بدران علاقائي ٻولي كوٺيو وڃي، اسكول ختم كيا وڃن ۽ وڏي چالاكي سان  

 )21”(ٻاهرين ملكن مان ماڻهو گهرائي اصلوكن ماڻهن کي اقليت ۾ تبديل كيو وڃي. 

علي بابا جو خيال هو ته پاكستان ۾ جيستائين قومي ٻولين جو مسئلو حل نه ٿيندو 

 تيستائين ملك جون حالتون نه سڌرنديون، جهالت ۽ بيروزگاري ختم نه ٿيندي.

  ۾ وطني ۽ قومي شعور کي اڀاريو ويو آهي ۽ علي بابا جو ڌرتي هن كهاڻي

’ ايڈٽ ٿيل سپنا‘۽ ان جي تاريخ سان محبت جو احساس پڻ شامل آهي. سندس كهاڻي 

اسان سنڌي ڄڻ مريخ جي قوم “۾ قومي ۽ ثقافتي شعور جي پختگي واضح ملي ٿي.

آهيون. جمهوريت يا سوشلزم جي كڎهن پاكستان جي كنهن صوبي ۾ پاڙون هنيون 

آهن ته اهو سنڌ آهي. پو سوشلسٹ بلاڪ جي اسان سنڌين سان ايڎي وڏي غداري 

ڇو...؟ عالمي برادري كهڑي مرض جي دوا آهي...؟ گڎيل قومن جو ادارو يونائينٹيڈ 

كنگنڈم جو بيمار ڀا آهي ۽ آمريكا کي جديد بيٺكي نظام لا سنڌو ساگر جيان 

اُونهان سمنڈ گهرجن، جن ۾ سندس طاقتور ٻيڑا ڇَيك هلي سگهن_ جا اجازت سنڌ جو 

 )22”(عوام کيس كڎهن كِين ڏيندو.

جي كردار جي واتان وڏي ” رني كوٽ جا رکوال“اهڑي طرح هو پنهنجي كهاڻي 

سنڌ ملك كنهن پانڈٿ يا پڻي راجا جو ملك “واكي سنڌ جي عظمت بيان كري ٿو:

كونهي، جنهن کي اوهين جڎهن چاهيو، ابي جو مال سمجهي كُرٹي کائي وڃو. اسين 

پاڻ ايڎا طاقتور آهيون، جو جڎهن چاهيون، ايران کان روم ۽ كريٹ ۽ بابل تائين پنهنجا 

گهوڙا ۽ ٻيڑا ڊوڙائي ڇڎيون. پر اسين سكندر ۽ يونان جي راميسس وانگي جڳ لٹيرا 

ناهيون جو پروان كمزور ملكن مٿان ڊوڙون، سندن ٻارڙن کي گهوڙن هيٺان چلهي 

ماريون، عورتن جي كنن ۽ نَكن مان ڳهڻا لهرائي پنهنجن خزانن ۾ ڀريون. لکن جي 

تعداد ۾ غلام عورتون، ٻيڑن ۽ هوڙهن ۾ ڀري، پنهنجي ملك جي چوواٹن تي نيلام 

كريون. اسان وٽ هتي هاڙو كو به نيلام گهر كونهي. اسان لا اها جيون جي سڀ کان 

 )23”(وڏي بڇڑائي ۽ بدكاري آهي. اسين هن پرٿوي تي امن ۽ اهنسا جا رکوالا آهيون.

 علي بابا جي كهاڻين جو تنقيدي جائزو 

سياسي ۽ ”  ايڈٽ ٿيل سپنا“، ”آخري مراد“، ”پڄرندڙ پيڑائون“سندس كهاڻين ۾ 

سماجي حالتن تي لکيل كهاڻيون آهن. اهڑي طرح هن جون كيتريون ئي كهاڻيون 

اهڑيون آهن، جن جا موضوع هيٺين طبقي جي مسئلن، مونجهارن، عام ماڻهن جي 

 زندگين جي تلخ حقيقتن جي عكاسي كن ٿيون. 

علي بابا جي كيترين ئي كهاڻين ۾ اندازِ بيان مونولاگ قسم جو آهي. هو 

 پنهنجين اكثر كهاڻين ۾ پنهنجي آتم كٿا بيان كندو رهي ٿو، جن ۾ احساس محرومي، 

غربت، وجود ۾ اڻ تڻ، تنهائي ۽ سماج جي رويي کي بيان كري ٿو. انهن كهاڻين ۾ 

، ’نانگا ننڈ نه كن‘، ”وڻ ويڑهي“، ”منهنجي آتم كهاڻي“، ’موڳا ماڻهو، اونداهو کنڈ‘

۽ كيئي ٻيون ’  اونداهيون ڏسائون ۽ مان‘، ’كروڌ ۽ ٻه ماڻهو‘، ’ڀچِان ته ڀيچي مَ ٿئي‘

 كهاڻيون شامل آهن.

علي بابا جي بيان جو انداز عوامي آهي، هو زندگي جي تصوير جيئن جو تيئن 

پيش كري ٿو جنهن ۾ كا به ٺاهه ٺوهه ناهي، نه ئي كا نمائش آهي. عام ماڻهو جو الميو 

عام پر ڇركائيندڙ انداز ۾ بيان كري ٿو. اُهو ئي سبب آهي جو علي بابا سنڌي ادب ۾ 

 منفرد، اصلوكي اندازِبيان جي كري الڳ مقام رکي ٿو.

علي بابا وشال نڀ وانگر وشال “ڊاكٹر عبدالجبار جوڻيجو علي بابا بابت لکي ٿو:

سوچن ۾ رهي ٿو. مٿس سوڪ جا مهينا به اچن ٿا، پر ككر ڀرجي پون ٿا ته خوب وسي 

 )24”(ٿو. سندس كهاڻيون انهي ريت سانوڻي جا مينهن آهن. وسي تڎهن وس.

علي بابا هك روشن خيال اديب هو. سنڌي ادب ۾ سندس مقام سڀ کان الڳ 

علي بابا سان “حيثيت رکي ٿو. هي اهو اديب هو، جنهن لا طارق عالم ابڑي لکيو هو،

ملي منهنجي لکڻ جي سگهه ٻيڻي ٿي پوندي آهي، هن سان ملي منهنجو لکڻ سان ۽ 

زندگي سان چاهه وڌي ويندو آهي، هُو جيئڻ جون ڳالهيون كندو آهي. هو سرجڻ جون 

 )25”(ڳالهيون كندو آهي. هو سنڌ کي سونهري بنائڻ جون ڳالهيون كندو آهي.

ع 2016آگسٹ  8سنڌ کي سونهري بنائڻ جون ڳالهيون كندڙ اهو عظيم ليکك 

تي هن دنيا مان لاڏاڻو كري ويو.اڄ هُو اسان وٽ جسماني طور ته موجود ناهي پر سندس 

 فن ۽ فكر هن کي هميشه سنڌي ادب ۾ زنده رکندو.

 حاصل مقصد:

 مٿيئن ڏنل جائزي کان پو اسان هن نتيجي تي پهتاسين ته:

 علي بابا جي تخليق جو رشتو شروع کان آخر تائين سماج سان جڑيل رهيو ۽ سندس 

تخليق كيل كردار سماج جو اولڑو ۽ حقيقت آهن.هن پنهنجين لکڻين ذريعي سنڌ جي 

هيٺين طبقي جي ڀرپور نمائندگي كندي انهن جي ڏک سور، تكليفن ۽ مسئلن کي ڏاڍي 

 دل سوز انداز سان پيش كيو آهي.

 علي بابا جي كهاڻين جو تنقيدي جائزو 



 

 [������ ����]�ئرو��ھ� 

 163  

 هن سنڌي ماحول، سنڌ جي تاريخ ۽ ثقافت، بدلجندڙ رويي کي خوبصورت ٻولي

جي ذريعي پنهنجين لکڻين ۾ جا ڏني آهي. كنهن به جاندار ادب جي خوبي پڻ اُها 

هوندي آهي ته ان ۾ ٻولي، ثقافت، ريتن رسمن مطلب ته مقاميت نگاري کي پيش كيو 

 وڃي. جيكا علي بابا جي كهاڻين ۾ جا بجا نمايان ملي ٿي. 

هن كهاڻين ۾ طبقاتي كشمكش ۽ سماجي اڻبرابريء کي ڏاڍي اثرائتي نموني 

پيش كيو آهي. علي بابا جون كهاڻيون جديد كهاڻين ۾ شمار ٿين ٿيون ڇو جو هن جي 

كهاڻين ۾ وقت ۽ حال مطابق موضوع ملن ٿا. علي بابا جي كهاڻين جي خاص خوبي ان 

 جا اصلوكا كردار، ڏند كٿائي ۽ تصوراتي موضوع آهن.

 جي فن ۾ پنهنجي وسيع اڀياس جي آڌار تي مقاميت نگاري علي بابا كهاڻي

سان گڎ نج ٻولي، نوان لفظ ۽ لهجي جي نواڻ سان گڎ نئون اسلوب قائم كيو آهي. ان 

 جو مثال سنڌي ادب ۾ ملڻ مشكل آهي. 

علي بابا جي كهاڻين جا كردار عام ماڻهو، غريب، مزدور، فقير، باگڑي،  

 ڀيل، ٻالي شاهي، ميگهواڙ ۽ مهاڻا آهن.

علي بابا كهاڻين ۾ وطني ۽ قومي شعور کي اڀاريو آهي. ان سان گڎ قومي هيروز 

 کي كهاڻين جي مکيه كردار جي روپ ۾ پيش كيو آهي.

 علي بابا جي پيش كش جو انداز عوامي آهي.

